
2023 - yil 29 - dekabr 637-4-0-Q/23 Qashqadaryo viloyati hokimligi

Viloyatdagi yer egalari, yerdan foydalanuvchilarning yer turlari
va ularning taqsimlanishi boʻyicha 2024-yil 1-yanvar holatiga

boʻlgan yer hisobotini tasdiqlash toʻgʻrisida

Oʻzbekiston Respublikasi Prezidentining “Yer hisobi va davlat kadastrlarini
yuritish  tizimini    tubdan   takomillashtirish   chora-tadbirlari    toʻgʻrisida”  2020-
yil 7-sentabrdagi  PF-6061-son Farmoniga, Oʻzbekiston Respublikasi Prezidentining
“Oʻzbekiston  Respublikasi  Davlat  soliq  qoʻmitasi  huzuridagi  Kadastr  agentligi
faoliyatini  tashkil  etish  chora-tadbirlari  toʻgʻrisida”gi  2020-yil  7-sentabrdagi
PQ-4819-sonli hamda Oʻzbekiston Respublikasi Vazirlar Mahkamasining “Davlat
kadastrlarini yuritish sohasini tartibga soluvchi ayrim normativ-huquqiy hujjatlarni
tasdiqlash toʻgʻrisida” 2021-yil  22-iyundagi  389-sonli  va 2023-yil  30-oktabrdagi
“Yer  resurslarining  holati  boʻyicha  milliy  hisobotni  yuritish  tartibi  toʻgʻrisidagi
nizomni tasdiqlash haqida”gi 578-sonli qarorlariga asosan, viloyatdagi mavjud yer
egalari va yerdan foydalanuvchilarning yer turlari va toifalari taqsimoti toʻgʻrisidagi
hisobotini  koʻrib  chiqib,  Oʻzbekiston  Respublikasi  “Mahalliy  davlat  hokimiyati
toʻgʻrisida”gi Qonunning 6-, 10-moddalariga asosan

QAROR  QILAMAN:

1. Davlat kadastrlari palatasi viloyat boshqarmasi tomonidan taqdim etilgan
viloyatdagi mavjud  yer  toifalari,  yer  turlari  va  ularning  taqsimlanishi  boʻyicha
2024-yil  1-yanvar  holatiga  boʻlgan  22  va  22a-shakllardagi  hisoboti  1-  va  2-
ilovalarga asosan tasdiqlansin.

2. Shahar va tuman hokimlari, viloyat Qishloq xoʻjaligi boshqarmasi, Kadastr
agentligining viloyat boshqarmasi va Davlat kadastrlari palatasi viloyat boshqarmasi
hamda tegishli korxona va tashkilotlar rahbarlariga:

 tuproq unumdorligini oshirish, ajratilgan yerlardan oqilona foydalanish va
ularni muhofaza qilish ustidan oʻrnatilgan tartibda nazoratni amalga oshirish;

yerdan  foydalanuvchilar  tomonidan  oʻzlariga  ajratilgan  yerlardan  yer
toʻgʻrisidagi  qonun  hujjatlariga  amal  qilgan  holda  foydalanishini  taʻminlash;

yerlarni  oʻzboshimchalik  bilan  egallashga  hamda  yerlarning  talon-toroj
boʻlishiga  yoʻl  qoʻymaslik  choralarini  koʻrish  boʻyicha  zarur  chora-tadbirlarni
amalga oshirish topshirilsin.

3.  Viloyat  Qishloq  xoʻjaligi  boshqarmasi  (O.Boymirov),  Kadastr
agentligining  viloyat  boshqarmasi  (J.Usmonov)  sugʻoriladigan  yerlardan  qishloq
xoʻjaligiga  oid  boʻlmagan  ehtiyojlar  uchun  yer  uchastkalari  ajratish  boʻyicha
qonunbuzilishi  holatlariga  yoʻl  qoʻygan  mansabdor  shaxslarga  nisbatan
qonunchilikda  belgilangan  tartibda  ta’sir  choralari  koʻrib  borilsin  hamda  yer
qonunchiligiga amal qilgan holda viloyat boʻyicha yer kadastri hisoboti yuritilishi
ustidan doimiy nazorat oʻrnatsin.

4.  Viloyat  hokimligi  Axborot  xizmati  A.Sodiqov) mazkur qarorni  bir  kun
muddatda viloyat hokimligining rasmiy veb-saytida (qashqadaryo.uz) e’lon qilsin.

5. Ushbu qarorning bajarilishini nazorat qilish viloyat hokimining qishloq va
suv  xoʻjaligi  masalalari  boʻyicha  birinchi  oʻrinbosari  U.Uzakov  zimmasiga
yuklansin.

Viloyat hokimi M.Azimov

Qashqadaryo viloyat hokimining
2023-yil 29-dekabrdagi

637-4-0-Q/23-son qaroriga
1-ilova

Qashqadaryo viloyat
hokimining

2023-yil 29-dekabrdagi
637-4-0-Q/23-son qaroriga

4-ilova

